2-sentabr, 2019-yil. 
Dars shiori: “Jonajon O‘zbekistonim, mangu bo‘l omon!”

Dars mavzusi: O‘zbekiston-mening Vatanim!
Dars maqsadi: 
Ta’limiy:O‘quvchilarga O‘zbekiston Respublikasi, uning Davlat ramzlari, 
mustaqilligimizning 28 yilligi haqida tushuncha berish. (nutqiy va lingvistik kompetensiyalarining elementlarini shakllantirish);

Tarbiyaviy:Yangi mavzu orqali o‘quvchilarni iymonli, e’tiqodli, vatanparvar inson qilib tarbiyalash. (ijtimoiy faol fuqarolik kompetensiyalarining elementlarini shakllantirish);

Rivojlantiruvchi: O‘quvchilarning so‘z boyligini oshirish, nutqini o‘stirish, mustaqil fikrlash qobiliyatini rivojlantirish. (matematik savodxonlik, fan va texnika yangiliklaridan xabardor bo‘lish hamda foydalanish kompetensiyalarining elementlarini shakllantirish);

Dars metodi:Savol-javob, suhbat. 
Dars jihozi:Davlatimiz ramzlarining rasmlari, rangli rasmlar, elektron ko‘rgazmalar, shiorlar. 
Darsning borishi:
O‘zbekiston Respublikasining Davlat Madhiyasi yangraydi. 
O‘ZBEKISTON RESPUBLIKASINING DAVLAT MADHIYASI

Mutal Burxonov musiqasi





Abdulla Oripov so‘zi

Serquyosh, hur o‘lkam, elga baxt, najod, 
Sen o‘zing do‘stlarga yo‘ldosh, mehribon. 
Yashnagay to abad ilmu-fan, ijod, 
Shuhrating porlasin toki bor jahon !

NAQORAT:
Oltin bu vodiylar–jon O‘zbekiston
Ajdodlar mardona ruhi senga yor!
Ulug‘ xalq qudrati jo‘sh urgan zamon, 
Olamni mahliyo aylagan diyor!

Bag‘ri keng o‘zbekning o‘chmas iymoni, 
Erkin yosh avlodlar senga zo‘r qanot! 
Istiqlol mash’ali, tinchlik posboni, 
Xaqsevar, ona yurt, mangu bo‘l obod!

NAQORAT:
Oltin bu vodiylar–jon O‘zbekiston
Ajdodlar mardona ruhi senga yor!
Ulug‘ xalq qudrati jo‘sh urgan zamon, 
Olamni mahliyo aylagan diyor!

O‘zbekiston Respublikasining davlat madhiyasi to‘g‘risidagi qonun 1992 yil 10 dekabrda qabul qilingan. 
O‘quvchilar mening ko‘kragimdagi nishonni ko‘ryapsizlarmi? Bu yerda “Jonajon O‘zbekistonim, mangu bo‘l omon!” deb yozilgan. Kimda-kim darsda faol qatnashsa, mana shunday nishonga ega bo‘ladi. 

O‘qituvchi:Darsimizni boshlaylik, 
Quloq soling siz andak. 
Yurtboshimiz bu yilga, 
 Nom berdi ayting qanday? 
-O‘qituvchi:Hozir o‘lkamizda qaysi fasl? 
-O‘quvchi:Hozir o‘lkamizda kuz fasli. 
-O‘qituvchi:Kuzda tabiatda qanday o‘zgarishlar bo‘ladi? 
-O‘quvchi:Kuzda havo salqin bo‘la boshlaydi, yomg‘ir yog‘adi, shamol bo‘ladi, qushlar issiq o‘lkalarga uchib ketadi, dehqonlar poliz ekinlari va sabzavotlarni yig‘ib oladilar va hokazo. 
O‘qituvchi:What season is it? 
What’s the weather? 
Is it sunny? Yes. /No. 
I it rainy? Yes. /No. 
Is it cloudy? Yes. /No. 

Is it snowy? Yes. /No. 
-Yana xazonrezgilik

Bog‘lar rangi siniqdi. 
Dilda hokim ezgulik, 
Anhorda suv tiniqdi. 
-Davra qurib turnalar
Boshimizda aylanar

Budir kuz fasli bazmi, 
Ona terga ta’zimi. 
-Oltin fasl-kuz fasli

Zarshunoslikdir asli, 
Undan qirlar, tog‘-oltin, 
Undan yerlar, bog‘-oltin. 
-O‘qituvchi:Kuz faslida qanday bayramlarni nishonlaymiz? 
-O‘quvchi:1-sentabr-“Mustaqillik”kuni. 
2-sentabr-“Bilimlar”kuni. 
1-oktabr-„Ustoz va murabbiylar“kuni. 
21-oktabr-„Til“bayrami. 
18-noyabr-O‘zbekiston Respublikasi Davlat Bayrog‘i qabul qilingan kun. 
-O‘qituvchi:Barakalla aziz bolajonlar!Demak kechagina bizning xalqimiz „Mustaqillik“ bayramini nishonladi. O‘zbekiston Respublikasi 1991-yil 31-avgustda mustaqillikka erishdi va har yili 1-sentabrda Mustaqillik“kuni, umumxalq bayrami deb nishonlanadi. Barchangizni eng ulug‘, eng aziz bayramimiz-Mustaqillik bayrami hamda „Bilimlar kuni“bilan qutlayman. Shu jumladan o‘quvchi bo‘lganingiz bilan ham tabriklayman. Bugungi darsimizda biz sizlar bilan “ Jonajon O‘zbekistonim, mangu bo‘l omon!” shiori ostida O‘zbekiston mustaqilligining 28 yilligi va bu davr mobaynida qo‘lga kiritilgan ulkan yutuqlar, o‘zgarishlar, islohotlar haqida suhbatlashamiz. 
-O‘qituvchi:Bolajonlar siz mustaqillik deganda nimani tushunasiz? 
-O‘quvchi:Mustaqillik o‘z erkiga ega bo‘lish, Vatan o‘zimizniki deganidir. 

(O‘quvchilarning fikrini o‘qituvchi umulashtiradi)

O‘qituvchi: Mustaqillik bu nimadur? 
- Mustaqillik – bu hurriyat
 Bu – ozodlik demakdir. 
O‘qituvchi: Mustaqillik bu nimadur? 
- Bu – elu yurt osoyishi, 
 Bu obodlik demakdur. 
O‘qituvchi: Mustaqillik bu nimadur? 
- Mustaqillik eng ulug‘-u 

 Eng aziz baxtdir bizga. 
O‘qituvchi:Mustaqillik bu nimadur? 
- Sha’n shavqati bo‘lsin baland, 
 Bu – abadlik demakdur. 
-Mustaqillik kuylayman seni

Bor ovozim yo‘llarim bilan

Mustaqillik kuylayman seni

Kerak bo‘lsa qo‘llarim bilan
O‘quvchilarga quyidagi savollar bilan murojaat qilaman:

Mustaqillikka erishganimizdan so‘ng O‘zbekistonda qanday o‘zgarishlar sodir bo‘ldi? 
 Istiqlol bizga qanday imkoniyatlar eshigini ochdi? 
O‘quvchilarning javoblarini umumlashtirgan holda mavzu yuzasidan qo‘shimcha ma’lumotlar beraman. 
 O‘qituvchi:Bolalar Vatan deganda nimani tushunasiz? 
Vatan bu kindik qonimiz to‘kilgan tuproq

Vatan bu beshigimiz, ko‘chamiz, uyimiz, turar joyimiz!

Vatan-bu muqaddas Ona tilimiz!

Vatan-bu maktabimiz!

Vatan-bu buyuk millatimiz!

Yurtlar ko‘rdim dunyoda

Bir – biridan ziyoda

Mening uchun Vatanim

 Bittadir bu dunyoda
Qadim ona bu tuproq

Turkiston, bir Vatan bir

Bizga jondan azizroq

Turkiston, bir Vatan bir

Al Beruniy yodi bor

Yassaviy faryodi bor

Qashg‘ariy ijodi bor

Turkiston, bir Vatan bir

O‘qituvchi:

Ey bilimdon bolajonlar 

Qani o‘ylab ko‘raylik

Biz kimlarning vorislari 

Bir-bir sanab o‘taylik. 
O‘quvchi:Amir Temur, Alisher Navoiy, Mirzo Ulug‘bek, Zahriddin Muhammad Bobur, Imom Buxoriy, Ibn Sino, Xorazmiy kabi ta’rifi dunyoga buyuk bobolaring avlodlarimiz. (Ekranda ularning portretlari aks ettirilgan slaydlar namoyish etiladi va ular haqida tushuncha beriladi. )

-O‘qituvchi:O‘zbekiston Respublikasining Davlat Ramzlarini kim menga sanab beradi? 
-O‘quvchi:Bayroq, gerb, madhiya. (Ekranda davlat ramzlari navbat bilan chiqadi va ular haqida suhbat o‘tkaziladi. )
-Havo rang oq va yashil

Bordir qizil belbog‘i

Shuning uchun chiroyli

O‘zbekiston bayrog‘i
-Bayrogimda moviy rang
Samodan berar darak
Ok rangiga doimo
Yaxshilikdir mushtarik
Yashil rang xayotdir
Хam yashnagan tabiyat
Kip-kizil chizigida
Yashnagay tabiat
Osmon Тula yulduzlar
Bayrogimizda belgi 

Oy istiqlol nishoni
 Mustaqillikka belgi
“Bayroqni ranglang” metodi

-O‘ng tomoni paxtazor, 
So‘l tomoni bug‘doyzor. 
Bog‘lar bor, tog‘lar bor, 
O‘rtasida Xumo qush. 
(O‘quvchilar sahnada harflar asosida “O‘zbekiston” so‘zini hosil qiladilar). 
O‘ – O‘zbekiston – Vatanim, 
Z – Zabonimda – jaranglar, 
B – Baxshidadir jon – tanim, 
E – Elim uchun yoronlar, 
K – Kelajak qo‘limizda, 
I – Ilmu-fan ongimizda, 
S – Sarbondur yurtboshimiz, 
T – Tangridir yo‘ldoshimiz, 
O – Ozod, hur O‘zbekiston, 
N – Noming tillarda doston. 
O‘qituvchi:Yurtimiz obod, elimiz shod, osmonimiz musaffo bo‘lsin. Ona O‘zbekistonimiz gullab yashnayversin. Kirib kelayotgan yangi o‘quv yili qutlug‘ bo‘lsin. Xayr sog‘ va salomat bo‘ling. 
